ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի 
N 1364-Ա ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ տարածքային կառավարման և ենթակառուցվածքների նախարարություն
	23.04.2025թ

	
	 ԴԽ//13688-2025

	 «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առաջարկում է նախատեսել դրույթ «ԵՐԵՎԱՆՇԻՆ» ՍՊԸ-ի հետ 18.06.2014թ. կնքված թիվ 45/0014 անհատույց օգտագործման պայմանագիրը դադարեցնելու վերաբերյալ: 
	Ընդունվել Է։
	

	
2. ՀՀ արդարադատության նախարարություն
	05.05.2025թ

	
	/27.2/19121-2025

	«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել Է։

	[bookmark: _Hlk227834302]
3․ՀՀ ֆինանսների նախարարություն
	05.05.2025թ

	
	01/11-4/9961-2025

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	   Ընդունվել Է։




	
4. ՀՀ արդարադատության նախարարություն
	30.05.2025թ

	
	/27.2/23800-2025

	«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել Է։

	
5. ՀՀ պետական եկամուտների կոմիտե
	11.07.2025թ

	
	01/3-4/44088-2025

	«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծի վերաբերյալ հայտնում ենք, որ առաջարկություններ չկան:
	Ընդունվել Է։

	[bookmark: _Hlk222396083][bookmark: _Hlk206752913]
6. ՀՀ արդարադատության նախարարություն
	14.07.2025թ

	
	/27.2/19121-2025

	«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչել՝ միաժամանակ դադարեցնելով Պայմանագրի գործողությունը: 
Բացի այդ, Հայաստանի Հանրապետության տարածքային կառավարման և ենթակառուցվածքների նախարարին հանձնարարվում է՝ մեկամսյա ժամկետում, Հայաստանի Հանրապետության օրենսդրությամբ սահմանված կարգով, ապահովել Պայմանագրի առարկայի՝ Մհեր Մկրտչյան փողոց թիվ 5 հասցեում գտնվող շենքին ամրացված հարթակի տակի 262․6 (երկու հարյուր վաթսուներկու ամբողջ վեց տասնորդական) քառ․ մետր ընդհանուր մակերեսով տարածքի հանձնում ընդունումը և դիմում ներկայացնել Կադաստրի կոմիտե՝ «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկին հանձնված տարածքի նկատմամբ «ԵՐԵՎԱՆՇԻՆ» սահմանափակ պատասխանատվությամբ ընկերության իրավունքի պետական գրանցումը ուժը կորցրած ճանաչելու վերաբերյալ:
Նախագծին կից ներկայացված հիմնավորման ուսումնասիրությունից պարզ է դառնում, որ որպես պայմանագրի դադարման հիմք դիտարկվել է պայմանագրի 7.2-րդ կետը, մասնավորապես Հիմնավորմամբ նշվել է հետևյալը. «Պայմանագրի 7.2-րդ կետի համաձայն՝ Պայմանագրի գործողությունը կարող է դադարեցվել Հայաստանի Հանրապետության կառավարության համապատասխան որոշմամբ կամ կողմերի համաձայնությամբ՝ ցանկացած այլ ժամկետում՝ երկու ամիս առաջ այդ մասին ծանուցելով մյուս կողմին, ինչը ձևակերպվում է նոտարական վավերացմամբ համաձայնագրով։ Փաստորեն, Պայմանագրի 7.2-րդ կետի համաձայն, ամրագրվել է Պայմանագրի գործողության դադարեցման 2 եղանակ․
1) Հայաստանի Հանրապետության կառավարության համապատասխան որոշում, 
2) կողմերի համաձայնությամբ՝ ցանկացած այլ ժամկետում՝ երկու ամիս առաջ այդ մասին ծանուցելով մյուս կողմին, ինչը ձևակերպվում է նոտարական վավերացմամբ համաձայնագրով։
Վերոնշյալով Պայմանագրի կողմերը` Հայաստանի Հանրապետության կառավարությանն առընթեր պետական գույքի կառավարման վարչությունը և «ԵՐԵՎԱՆՇԻՆ» սահմանափակ պատասխանատվությամբ ընկերությունը փաստացի պայմանավորվել են Հայաստանի Հանրապետության կառավարությանը իրավասություն վերապահել՝ Պայմանագրի 7.2 կետի համաձայն դադարեցնել պայմանագրային հարաբերությունները համապատասխան որոշմամբ։»:
Այսպիսով՝ ընդունելի համարելով հիմնավորմամբ նշված այն հանգամանքը, որ կողմերի պայմանավորվածության համաձայն՝ Կառավարությանը իրավասություն է վերապահվել Կառավարության որոշմամբ պայմանագիրը դադարեցնելու վերաբերյալ, այնուամենայնիվ՝ նկատի ունենալով որ պայմանագրի 7.2-րդ կետը խնդրահարույց է իրավական որոշակիության տեսանկյունից, ինչպես նաև չի բխում Քաղաքացիական օրենսգրքի 697-րդ /Գույքի անհատույց օգտագործման պայմանագրից հրաժարվելը/ հոդվածով սահմանված ընդհանուր կանոնից, այն է՝ Կողմերից յուրաքանչյուրը ցանկացած ժամանակ կարող է հրաժարվել գույքի անհատույց օգտագործման պայմանագրից` մեկ ամիս առաջ այդ մասին ծանուցելով մյուս կողմին, եթե ծանուցման այլ ժամկետ նախատեսված չէ պայմանագրով՝ հետագա գործընթացներում հնարավոր իրավական խոչընդոտներից խուսափելու նպատակով առաջարկում ենք, խնդրո առարկա պայմանագիրը դադարեցնելու հիմք դիտարկել Օրենսգրքի 697-րդ հոդվածով նախատեսվող կանոնը, մասնավորապես առաջարկում ենք առաջնորդվել փոխատուի կողմից պայմանագրից միակողմանի հրաժարվելու վերաբերյալ մեկ ամիս առաջ փոխառուին ծանուցելու ընթացակարգով։
Ամփոփելով վերոգրյալը՝ առաջարկում ենք նախագծի առանձին կետերով նախատեսել կարգավորումներ՝ կողմին ծանուցելու և Կառավարության որոշումն ուժը կորցրած ճանաչելու վերաբերյալ, իսկ անցումային դրույթներով նախատեսել վերը նշված կարգավորումների ուժի մեջ մտնելու ժամկետներն այն տրամաբանությամբ, որ ապահովվի կողմին ծանուցելու մեկամսյա ժամկետը, որից հետո միայն ուժի մեջ կմտնի Կառավարության որոշման ուժը կորցրած ճանաչելու վերաբերյալ կարգավորումը:
Նշված կարգավորումների նախատեսման պայմաններում անհրաժեշտություն կառաջանա վերանայել նաև նախագծի վերնագիրը՝ այն համապատասխանեցնելով նախագծի բովանդակությանը՝ համաձայն «Նորմատիվ իրավական ակտերի մասին» օրենքի 12-րդ հոդվածի պահանջների:
Միևնույն ժամանակ, նկատի ունենալով, որ նախագծով նախատեսված՝ համապատասխան տարածքի նկատմամբ «ԵՐԵՎԱՆՇԻՆ» սահմանափակ պատասխանատվությամբ ընկերության իրավունքի պետական գրանցումը ուժը կորցրած ճանաչելու վերաբերյալ կարգավորումները՝ հայտնում ենք, որ նախագիծն անհրաժեշտ է համաձայնեցնել Կադաստրի կոմիտեի հետ՝ «Գույքի նկատմամբ իրավունքների պետական գրանցման մասին» օրենքի 35-րդ հոդվածի համատեքստում գրանցման իրականացման ընթացքում առաջացող ռիսկերից խուսափելու նպատակով:
	Չի ընդունվել։
  Նախարարությունը 2025 թվականի հուլիսի 7-ի 09/15268-2025 գրությամբ «ԵՐԵՎԱՆՇԻՆ» սահմանափակ պատասխանատվությամբ ընկերությանը ծանուցել է շրջանառվող Նախագծի վերաբերյալ։
   Քաղաքացիական օրենսգրքի 697-րդ հոդվածը /Գույքի անհատույց օգտագործման պայմանագրից հրաժարվելը/ ընդհանուր բնույթի կարգավորում է, և վերաբերում է պայմանագիր խզելու բոլոր դեպքերին, մինչդեռ Օրենսգրքի 699-րդ հոդվածի 1-ին կետով նախատեսվող կանոնը /Գույքի անհատույց օգտագործման պայմանագիրը դադարում է փոխառու քաղաքացու մահվամբ կամ փոխառու իրավաբանական անձի լուծարմամբ, եթե այլ բան նախատեսված չէ պայմանագրով/ վերաբերելի է սույն Նախագծով նախատեսվող Պայմանագրի 7․2 կետին։







	
7․ՀՀ տարածքային կառավարման և ենթակառուցվածքների նախարարություն
	15.07.2025թ

	
	ԴԽ//23942-2025

	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին»  ՀՀ կառավարության որոշման նախագծի (այսուհետ՝ Նախագիծ վերաբերյալ առաջարկում է 2-րդ կետում «Հայաստանի Հանրապետության տարածքային կառավարման և ենթակառուցվածքների նախարարին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին» բառերով։ 
Նախատեսել, որ Նախագծի 2-րդ կետի 2-րդ ենթակետում պայմանագրի դադարեցման ծախսերն իրականացվելու են «Երևանշին» ՍՊԸ-ի միջոցների հաշվին։
	   Ընդունվել է 
    «Հայաստանի Հանրապետության տարածքային կառավարման և ենթակառուցվածքների նախարարին» բառերը փոխարինվել են «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին» բառերով։
   Չի ընդունվել Նախագծի 2-րդ կետի 2-րդ ենթակետում պայմանագրի դադարեցման ծախսերի վերաբերյալ դրույթ նախատեսելու մասին առաջարկը, քանի որ վերոնշյալով կառաջանա փաստաթղթային և ժամանակատար երկարատև գործընթաց։ 

	[bookmark: _Hlk222407021]8. Կադաստրի կոմիտե
	11.08.2025թ

	
	ՍԹ/15049-2025

	   Անշարժ գույքի էլեկտրոնային տեղեկատվական շտեմարանի տվյալների համաձայն՝ ՀՀ կառավարության 2010 թվականի հոկտեմբերի 21-ի N 1364-Ա որոշման հիմքով 2014 թվականի հունիսի 18-ին կնքվել է ոչ բնակելի տարածքի անհատույց օգտագործման N 45/0014 պայմանագիրը, որի հիման վրա քաղաք Երևան, Կենտրոն, Մհեր Մկրտչյան փողոց, 5 հասցեում գտնվող 262.6 քմ մակերեսով վարչական շենքի նկատմամբ 2014 թվականի հունիսի 23-ին գրանցվել է «ԵՐԵՎԱՆՇԻՆ» ՍՊԸ-ի անհատույց օգտագործման իրավունքը:
   Հարկ ենք համարում ընդգծել, որ Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելը չի կարող հիմք հանդիսանալ 2014 թվականի հունիսի 18-ին կնքված ոչ բնակելի տարածքի անհատույց օգտագործման N 45/0014 պայմանագրի հիմքով կատարված իրավունքի պետական գրանցումն ուժը կորցրած ճանաչելու համար:
   Միաժամանակ հայտնում ենք, որ պայմանագրի գործողության դադարման հիմքերը սահմանված են ՀՀ քաղաքացիական օրենսգրքով, իսկ «Գույքի նկատմամբ իրավունքների պետական գրանցման մասին» օրենքի 35-րդ հոդվածով՝ իրավունքի դադարման պետական գրանցումը և գրանցված իրավունքի պետական գրանցումն ուժը կորցրած ճանաչելու հիմքերը:
   Ելնելով վերոգրյալից՝ առաջարկում ենք ղեկավարվել վերը նշված իրավական ակտերի պահանջներով:
	Չի ընդունվել։
   «Գույքի նկատմամբ իրավունքների պետական գրանցման մասին» օրենքի 35-րդ հոդվածի 3-րդ մասի 3-րդ կետի «ե» ենթակետի համաձայն՝  եթե օրենքով կամ պայմանագրով նախատեսված է որոշակի իրադարձությունների վրա հասնելու պայմաններում պայմանագրի գործողության դադարեցում, ապա այդ փաստը հաստատող փաստաթղթի հիման վրա՝ պայմանագրի կողմերից որևէ մեկի դիմումով կարող է ուժը կորցրած ճանաչվել գույքային իրավունքի պետական գրանցումը։ Այս առումով հայտնում ենք, որ Պայմանագրով նախատեսված որոշակի իրադարձություն կարող ենք դիրտարկել Պայմանագրի 7․2 կետը, իսկ այդ փաստը հավաստող փաստաթուղթ համարվում է Կառավարության համապատասխան որոշումը։
   Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշման հիմքով կնքված և Պայմանագրով ձեռք բերված «ԵՐԵՎԱՆՇԻՆ» ՍՊԸ-ի անհատույց օգտագործման իրավունքի պետական գրանցումը կարող է ուժը կորցրած ճանաչվել Կառավարության համապատասխան որոշմամբ՝ որի մասին համաձայնություն կողմերը կնքել են Պայմանագրի 7․2 կետով։

	9. ՀՀ արդարադատության նախարարություն
	22.12.2025թ

	
	/30․2/58407-2025

	Հայտնում ենք, որ 29.10.2025 թվականի թիվ 09.8.44/24778-2025 ծանուցմամբ «ԵՐԵՎԱՆՇԻՆ» սահմանափակ պատասխանատվությամբ ընկերությունը (այսուհետ՝ Ընկերություն) պատշաճ տեղեկացել է Էկոնոմիկայի նախարարության կողմից «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագիծ շրջանառելու և Կառավարության հաստատմանը ներկայացնելու մասին:
	   Ընդունվել է 


	[bookmark: _Hlk227833846]10. Կադաստրի կոմիտե
	11.02.2026թ

	
	ՍԹ/2360-2026

	       Ձեր կողմից ներկայացված ծանուցումը հանդիսանում է «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» ՀՀ կառավարության որոշման նախագիծ շրջանառելու և կառավարության հաստատմանը ներկայացնելու մասին «ԵՐԵՎԱՆՇԻՆ» սահմանափակ պատասխանատվությամբ ընկերությանը ներկայացված ծանուցում:
	   Ընդունվել է։

	
11․ՀՀ տարածքային կառավարման և ենթակառուցվածքների նախարարություն
	18.03.2026թ

	
	ԴԽ//10144-2026

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի։
	   Ընդունվել է 
 

	[bookmark: _Hlk227834444]12. ՀՀ արդարադատության նախարարություն
	31.03.2026թ

	
	/27.2/15009-2026

	1.Նախագծի նախաբանում որպես լիազորող նորմ նշված է նաև «Գույքի նկատմամբ իրավունքների պետական գրանցման մասին» օրենքի 35-րդ հոդվածի 3-րդ մասի 3-րդ կետի «ե» ենթակետը, որը սակայն լիազորող նորմ չէ, այլ միայն իրավունքի դադարման պետական գրանցումը և գրանցված իրավունքի պետական գրանցումը ուժը կորցրած ճանաչելու հիմքերը սահմանող հոդվածն է, ուստի նշված դրույթը առաջարկում ենք հանել:
2․ Հարկ է նկատել, որ անհատական իրավական ակտ կայացվելու և Ընկերության կողմից այն ստացվելու փաստերը կարևոր են որոշման ուժի մեջ մտնելու և պայմանագրի դադարման երկամսյա ժամկետը ճիշտ հաշվարկելու համար, նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջը համաձայն որի՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Ըստ այդմ, անհատական իրավական ակտը՝ Ընկերության կողմից ստացվելու հաջորդ օրվանից մտնելու է ուժի մեջ և դրան հաջորդող երկրորդ ամսվա վերջին օրը պայմանագրային հարաբերությունները կհամարվեն դադարած:
[bookmark: _Hlk225939566]	Հետևաբար, Ընկերությանն անհրաժեշտ է պատվիրված նամակով՝ հանձնման մասին ծանուցմամբ, կամ առձեռն փոխանցմամբ տրամադրել ծանուցում Պայմանագրից հրաժարվելու մասին և դրան կցել Կառավարության կողմից ընդունված անհատական իրավական ակտը, որը կպարունակի նաև դրույթ անհատական իրավական ակտի ուժի մեջ մտնելու օրվանից հետո երկամսյա ժամկետում պայմանագրային հարաբերությունները դադարած համարելու վերաբերյալ:
3․ Առաջարկում ենք նշել Ընկերության անվամբ կատարված՝ անհատույց օգտագործման իրավունքի պետական գրանցումն ուժը կորցրած ճանաչելու մասին։
Վերոնշյալի հաշվառմամբ Նախագծով նախատեսված հիշյալ կարգավորումը առաջարկում ենք վերանայել և սահմանել այն նշված օրենսդրական կարգավորումների համատեքստում։
	Ընդունվել է ։






Ընդունվել է։



















Ընդունվել է։

	13. Կադաստրի կոմիտե
	13.04.2026թ

	
	ՍԹ/7066-2026

	«Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առաջարկություններ չունենք:
	   Ընդունվել է։

	
14․ՀՀ տարածքային կառավարման և ենթակառուցվածքների նախարարություն
	14.04.2026թ

	
	ԴԽ//14408-2026

	Հայաստանի Հանրապետության տարածքային կառավարման և ենթակառուցվածքների նախարարությանը «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի։
	   Ընդունվել է 
 

	
15․ՀՀ ֆինանսների նախարարություն
	16.04.2026թ

	
	01/11-4/9615-2026

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	   Ընդունվել Է։




	
	

	16. ՀՀ արդարադատության նախարարություն
	16.04.2026թ

	
	/27.2/19293-2026

	      «Հայաստանի Հանրապետության կառավարության 2010 թվականի հոկտեմբերի 21-ի N 1364-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	1. Նախագծով առաջարկվող կարգավորման որոշակիությունը ապահովելու նպատակով առաջարկում ենք Նախագծի 2-րդ կետի 1-ին ենթակետը շարադրել հետևյալ խմբագրությամբ՝ «1) սույն որոշումն ընդունելուց հետո՝ 5 աշխատանքային օրվա ընթացքում, սույն որոշումը և պայմանագրից հրաժարվելու հիմքով այն վաղաժամկետ դադարեցնելու վերաբերյալ ծանուցումը Քաղաքացիական օրենսգրքի 330.1-ին հոդվածով սահմանված կարգով ուղարկել «ԵՐԵՎԱՆՇԻՆ» սահմանափակ պատասխանատվությամբ ընկերությանը,»:
	2.	Նախագծի 2-րդ կետի 2-րդ ենթակետը առաջարկում ենք շարադրել հետևյալ խմբագրությամբ՝ «2) սույն կետի 1-ին ենթակետով նախատեսված ծանուցումը «ԵՐԵՎԱՆՇԻՆ» սահմանափակ պատասխանատվությամբ ընկերության կողմից ստացվելու կամ օրենքի իմաստով ծանուցված համարվելու օրվան հաջորդող երկամսյա ժամկետի ավարտից հետո դիմել Կադաստրի կոմիտեին՝ «Գույքի նկատմամբ իրավունքների պետական գրանցման մասին» օրենքի 35-րդ հոդվածի 3-րդ մասի 3-րդ կետի «գ» ենթակետի հիմքով «ԵՐԵՎԱՆՇԻՆ» սահմանափակ պատասխանատվությամբ ընկերության անվամբ Պայմանագրից հիմքով գրանցված անհատույց օգտագործման իրավունքի պետական գրանցումն ուժը կորցրած ճանաչելու նպատակով։»:
	Նշվածը բխում է Քաղաքացիական օրենսգրքի 697-րդ հոդվածի և պայմանագրի 7.2-րդ կետի բովանդակությունից, որոնք նշում են որոշակի ժամանակ առաջ պայմանագրից հրաժարվելու վերաբերյալ ծանուցելու պարտականության մասին, ուստի պետք է ծանուցել երկու ամիս առաջ, և այդ ժամկետը լրանալուց հետո միայն դիմել Կադաստրի կոմիտե:
	Կարևոր է նաև «ԵՐԵՎԱՆՇԻՆ» սահմանափակ պատասխանատվության՝ ծանուցումը ստանալու կամ օրենքի իմաստով ծանուցված համարվելու փաստը, քանի որ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը («Նորմատիվ իրավական ակտերի մասին» օրենքի 24-րդ հոդվածի 6-րդ մաս): Այսինքն՝ անհրաժեշտ են ապացույցներ, որ պայմանագրի կողմը ստացել է որոշումն ու ծանուցումը, այսինքն՝ անհատական իրավական ակտը մտել է ուժի մեջ, և վերջինս հստակ տեղեկացել է կամ ունեցել է հնարավորություն տեղեկանալու պայմանագրից հրաժարվելու հիմքով դրա գործողության դադարման մասին:  
	




Ընդունվել է։








Ընդունվել է ։















